ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի ԹԻՎ 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
1. Ընթացիկ իրավիճակը և իրավական ակտի ընդունման անհրաժեշտությունը
Գյուղական համայնքների 4-րդ համաժողով»-ի նպատակն է գյուղական համայնքների կայուն զարգացմանն աջակցություն՝ ոլորտում գործող բոլոր դերակատարների երկխոսության, փորձի փոխանակման, իրականացվող ծրագրերի և քաղաքականությունների վերաբերյալ տեղեկատվության փոխանակման միջոցով։

Համաժողովի կազմակերպման և անցկացման անհրաժեշտությունը պայմանավորված է նաև ՀՀ կառավարության 2014 թվականի մայիսի 19-ի թիվ 511-Ա որոշման հավելվածի «Տեղական ինքնակառավարումը» 2.5.2-րդ կետը  և ՀՀ կառավարության 2014 թվականի հուլիսի 31-ի թիվ 777-Ն «ՀՀ կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» որոշման «Գյուղական համայնքների 4-րդ համաժողովի նախապատրաստում և անցկացում» 6-րդ կետի գերակայությամբ:

Յուրաքանչյուր տարի սեպտեմբեր-հոկտեմբեր ամիսներին ՀՀ Վայոց ձորի մարզի Ջերմուկ քաղաքում կազմակերպվում և անցկացվում է «Գյուղական համայնքների համաժողով»-ը և այս տարի արդեն նախատեսվում է 4-րդ հանրապետական միջոցառումը, որը կազմակերպվում է ՀՀ տարածքային կառավարման նախարարության կողմից տեղական և միջազգային քաղաքացիական հասարակության ներկայացուցիչ կազմակերպությունների ակտիվ մասնակցությամբ: 

«Գյուղական համայնքների 1-ին համաժողով»-ը` կազմակերպված 2011թ. հոկտեմբերի 10-11-ը ՀՀ Վայոց ձորի մարզի Ջերմուկ քաղաքում,  անցկացվել է տեղական ինքնակառավարման համակարգի ներդրման 15-ամյակին նվիրված միջոցառումների շրջանակներում, որի հաջողությունը և ծավալված քննարկումների արդյունավետությունը և տեղական ինքնակառավարման ոլորտի արդի հիմնախնդիրներին անդրադառնալու կարևորությունը հիմք հանդիսացավ հերթական` «Գյուղական համայնքների 2-րդ համաժողով»-ի կազմակերպման և անցկացման համար 2012թ. հոկտեմբերի 5-6-ին: 2013թ. հոկտեմբերի 3-5-ին կազմակերպված համաժողովին, ի տարբերություն նախորդների, մասնակցում էին նաև թվով 50 ավագանիներ և առանձնացված աշխատանքային քննարկման ժամանակ անդրադարձ եղավ «համայնքի ավագանու գործունեության արդյունավետ իրականացումը, թափանցիկությունը, իրավասությունների շրջանակը, «Ավագանու ինստիտուտ»-ի ձևավորումը,  ընթացիկ խնդիրները և լուծման առաջարկները» թեմային:

Այս տարի նույնպես, ս.թ. հոկտեմբերի 2-րդ կեսին ՀՀ Վայոց ձորի Ջերմուկ քաղաքում ՀՀ տարածքային կառավարման նախարարության նախաձեռնությամբ կազմակերպվելու է  «Գյուղական համայնքների 4-րդ համաժողով»-ը, որտեղ աշխատանքային հանդիպումների ձևաչափով` գյուղական համայքների ղեկավարների` ներառյալ համայնքների կին ղեկավարների, և ավագանու անդամների մասնակցությամբ քննարկվելու են ՀՀ կառավարության համար առաջնահերթություններ համարվող ոլորտային թեմաները, առկա հիմնախնդիրներն և մարտահրավերները: 

Գյուղական համայնքների համաժողովների ընթացքում քննարկվում են ՀՀ կառավարության և, մասնավորապես, տարածքային համաչափ զարգացման և տեղական ինքնակառավարման մարմինների գործունեության արդյունավետության բարձրացմանն առնչվող հարցերը, համայնքների սոցիալ-տնտեսական իրավիճակի բարելավման, կենսամակարդակի բարձրացման և գյուղական համայնքային կյանքի աշխուժացմանն վերաբերող հարցերը: 

Այս տարվա 2-օրյա թեմատիկ քննարկումների շրջանակը ներառելու է ՀՀ կառավարության և ՀՀ տարածքային կառավարման նախարարության համար գերակա խնդիրներ համարվող ոլորտներ, մասնավորապես`

1. Վարչատարածքային բարեփոխումներ: Հայաստանում համայնքների խոշորացման գործընթացը, պիլոտային ծրագրերի իրականացումը, բարեփոխումներից բխող օրենսդրական բարեփոխումները:
· Հայաստանում համայքների խոշորացման գործընթացը, պիլոտային ծրագրերի իրականացումը և անհրաժեշտ օրենսդրական նախաձեռնությունները: 

· Տեղական հանրաքվե, օրենսդրական վերլուծություններ, նոր օրենսդրական նախածգի հայեցակարգային մոտեցումները:

· Ֆինանսական համահարթեցման մասին ՀՀ նոր օրենքի նախագիծը, դրա սկզբունքները և կիրառելիությունը վարչատարածքային բարեփոխումների համատեքստում:

2. Տեղական ինքնակառավարում, տեղական ինքնակառավարման մարմինների լիազորություններն ու գործունեությունը և դրանց նկատմամբ իրականացվող ստուգումները:

· Տեղական ինքնակառավարման մարմինների և ավագանու ինստիտուտի կայացման ներկա միտումները, հիմնախնդիրները և լուծման տարբերակները: 
· Տեղական ինքնակառավարման մարմիններում պետական մարմինների կողմից իրականացվող ստուգումների (հսկողության, վերահսկողության) և վարչական հսկողության գործընթացը, 2014թ. ՀՀ  համայնքներում իրականացված վարչական հսկողության արդյունքները:

3. Համայնքներում Տեղեկատվական Տեխնոլոգիաների զարգացումը
· Համայնքային հարկատեսակների շտեմարանների հետ տարվող աշխատանքներ (2015թ. հունվարի 1-ից անշարժ գույքի հարկման համակարգի ներդման հետ կապված) 
· Տեղեկատվական համակարգերի զարգացումը համայնքներում, վերջին տարիներին իրականացված միջոցառումները և ձեռքբերումները (քաղաքացիների սպասարկման կենտրոններ, համայնքների կայքեր և այլն)
4. Զբոսաշրջություն: Տարածքային համաչափ զարգացում: Գյուղ-քաղաք կապի կառավարում, Գյուղը որպես սոցիալ-տնտեեաական բջիջ, զարգացումը և հիմնախնդիրները, Գյուղական երիտասարդության հիմնախնդիրները, կենսամակարդակի բարձրացում

· Գյուղի զարգացման ծրագրեր, ծրագրային մոդելներ – «Տաթևի վերածնունդ» ծրագիր, «Օձունի գանձերը» փառատոն, «Արենիի գինու փառատոն», Նոր Արփենիի Հայկական Տարազների փառատոն» և այլն:
· Հյուսիսային և Հարավային Հայաստանի զարգացման մոդելներ (Հարավային Հայաստան - զբոսաշրջային զարգացման նոր ծրագիր ներդնում, Հայաստան-Վրաստան տարածաշրջանային համագործակցություն  (Արևելյան գործընկերություն)
· Միջազգային կազմակերպությունների ֆինանսավորմամբ գյուղի զարգացմանը, գյուղատնտեսության զարգացմանը, գյուղատնտեսական նորարությունների ներմուծմանը, գյուղատնտեսական հմտությունների ձևավորմանն ուղղված ծրարգերի իրականացման վերաբերյալ:
5. Շրջական միջավայր և բնապահպանական հիմնախնդիրներ, գյուղատնտեսություն

· Հայաստանի կոշտ կենցաղային թափոնների կառավարման ազգային ռազմավարարական պլանը, դրա իրականացման ճանապարհային քարտեզը, ներդրումային  պլանը և բնապահպանական հիմնախնդիրները:
· Կենսաբազմազանության կայուն կառավարումը Հարավային Կովկասում:

· Անտառների և արոտավայրերի տեղեկատվության կառավարման համակարգի ներկայացում 

· «Հողերի էրոզիայի ինտեգրված վերահսկողություն Հարավային Կովկասի լեռնային տարածքներում» ծրագիր:

· անտառպատման և անտառտնկման հնարավորությունների և արոտների գերարածեցման և դեգրադացիայի խնդիրների ուսումանսիրություն, 
· համայնքերում առկա կոոպերատիվների և ասոցիացիաների հետ համագործակցության հնարավորություններ և նոր հաստատությունների հիմնում:


6. Կանանց դերակատարության բարձրացումը տեղական ինքնակառավարման մակարդակում: Կանանց քաղաքական և հասարակական մասնակցությունը ժողովրդավարական գործընթացների կայացման գործընթացներում:

7. Նվազագույն աշխատավարձով պայմանավորված համայնքային ծառայողների և համայնքային աշխատողների դրույքաչափերի սահմանումից և բյուջետային պլանավորումից բխող խնդիրները, համայնքների ծրագրային բյուջետավորման մեթոդաբանության ներկայացում:

2. Առաջարկվող կարգավորման բնույթը
Հիմք ընդունելով վերջին տարիներին անցկացված գյուղական համայնքների 3 համաժողովների արդյունավետությունը, թեմատիկ քննարկումների արդիականությունը և համաժողովի ընթացքում տրված հնարավոր լուծումների ու փոխանակված փորձի կիրարկման հետագա արդյունավետությունը` ՀՀ տարածքային կառավարման նախարարությունը նպատակահարմար է գտնում համաժողովի իրականացումը դարձնել ամենամյա:

«Գյուղական համայնքների 4-րդ համաժողով»-ի պատշաճ ու արդյունավետ կազմակերպման ու անցկացման համար ՀՀ տարածքային կառավարման նախարարությունը օգտվում է «Հայաստանի պետական ֆիլարմոնիա» ՊՈԱԿ-ի ծառայություններից, քանի որ շուկայում չկա մեկ այլ կազմակերպություն, որը ի վիճակի է մատուցել  նման համալիր ծառայություններ: 

ՀՀ տարածքային կառավարման նախարարությունը 2011 թվականից ի վեր գյուղական համայնքների 1-ից և 3-րդ համաժողովների կազմակերպման ու անցկացման համար օգտվել է «Հայաստանի պետական ֆիլարմոնիա» ՊՈԱԿ-ի ծառայություններից: Ինչպես նաև վերջինիս կանոնադրության դրույթները համապատասխանում են պետական մակարդակի միջոցառումներ կազմակերպելու ու անցկացնելու համար սահմանված ծառայություններ մատուցելու չափանիշներին:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ տարածքային կառավարման նախարարություն
4. Ակնկալվող արդյունքը
«Գյուղական համայնքների 4-րդ համաժողով»-ի անցկացումը հնարավորություն կընձեռնի ավելի քան 118 համայնքի ղեկավարիների (ներառյալ համայնքների կին ղեկավարներ) և 50 ավագանու անդամների 2 օր շարունակ ՀՀ պետական մարմիններին, տեղական և միջազգային քաղաքացիական և ֆինանսական աջակցություն ցուցաբերող և ներդրումներ իրականացնող կազմակերպությունների հետ համատեղ քննարկել, վերահանել այն խնդիրներն ու մարտահրավերները, որ այսօր ունի գյուղը և փորձել հնարավոր լուծումներ գտնել այդ խնդիրները լուծելու և մարտահրավերներին դիմակայելու ուղղությամբ: Տեղական ինքնակառավարման մարմինների գործունեության արդյունավետության բարձրացումը, գործարար մտածելակերպի և գյուղի սոցիալ-տնտեսական զարգացման մոդելի ձևավորումը, հաջողված ծրագրերի շուրջ փորձի փոխանակումը միայն խթանիչ ուժ կհանդիսանա Հայաստանի գյուղական միջավայրի ակտիվացման ու վերածննդի համար: 

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի ԹԻՎ 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության տարածքային կառավարման նախարարությանը գումար հատկացնելու և Հայաստանի Հանրապե​տության կառա​վարության 2013 թվականի դեկտեմբերի 19-ի N 1414-Ն որոշման մեջ փոփո​խություն և լրա​ցում կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեյում կառաջացնի ծախսերի և եկամուտների նվազեցում` 10751.4 հազար դրամի չափով:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի ԹԻՎ 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության տարածքային կառավարման նախարարությանը գումար հատկացնելու և Հայաստանի Հանրապե​տության կառա​վարության 2013 թվականի դեկտեմբերի 19-ի N 1414-Ն որոշման մեջ փոփո​խություն և լրա​ցում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
